
Qorti tal-Magistrati (Malta) Bhala Qorti ta’ Gudikatura Kriminali

IL-PULIZIJA (SPETTUR SARAH MAGRI) VS CELINE PISCOPO (K.I.
NRU. 322997M)

(SEWQAN MINGHAJR LICENZJA TAS-SEWQAN - KAP. 65 ART. 15(1)(A),(3) - UZU TA’ VETTURA
MINGHAJR KOPERTURA TA’ ASSIGURAZZJONI DWAR RISK]JI TA’ TERZI - KAP. 104 ART. 3(1))

MAGISTRAT: DR. VICTOR G. AXIAK
17 ta’ Novembru 2020
IL-QORT],
wara li kkunsidrat 1-akkuzi mahruga kontra Celine Piscopo, detentrici tal-karta tal-
identita” bin-numru 322997M (“l-Imputata” jew “id-Difiza”),
wara li rat id-dokumenti kollha li gew esebiti fil-kors tal-kawza,
wara li semghet it-trattazzjoni orali maghmula ghan-nom

- tal-Prosekuzzjoni, mill-Ispettur Sarah Magri
- tad-Difiza, mill-Avukat Dr. Lara Mizzi,

ged taghti din is-
Sentenza

1. [Il-Pulizija ressqet lill-Imputata fuq l-akkuzi illi fit-2/10/2019 ghall-habta
ta’08:10hrs bil-vettura TOYOTA (numru ta’ registrazzjoni IBF 421) gewwa TRIQ
TAL-LABOUR, ZABBAR:

1. saqet vettura bil-mutur jew vettura ohra, minghajr licenzja tas-sewqan (Kap
65 Artiklu 15 (1) (a), (3))

2. uzatvettura bil-mutur fit-toroq meta ghall-uzu tal-vettura minnha ma kienx
hemm fis-sehh polza ta’ assigurazzjoni dwar ir-riskji ta” terzi persuni (Kap
104 Artiklu 3 (1))



Sentenza tas-17.11.2020
ECLI:MT:TRF:2020:124295
TRF-00553-2019-7

2. Il-Prosekuzzjoni talbet illi I-imputata tigi skwalifikata mill-licenzji kollha tas-sewqgan
ghall-perjodu ta’ Zzmien li I-Qorti jidhrilha xieraq.

3. Inzammet seduta fis-17 ta’ Novembru 2020.

Ammissjoni fuq l-ewwel akkuza (sewqan minghajr licenzja)

4. L-imputata rregistrat ammissjoni fuq l-ewwel akkuza u kkonfermata wara li 1-Qorti
tata’ ¢-cans terga lura minnha.

[I-ligi

5. L-Artikolu 15(1)(a) tal-Ordinanza dwar ir-Regolament tat-Traffiku jipprovdi hekk:

15. (1) Kull min -

(a) isuq vettura bil-mutur jew vettura ohra minghajr licenzja tas-sewqan ... ikun hati
ta’ reat u jehel, meta jinsab hekk hati, il-piena tal-multa ta’ mhux izjed minn elf u
mitejn euro (€1,200) jew tal-prigunerija ta’ mhux izjed minn sena.’

6. Imbaghad I-Artikolu 15(3) jipprovdi illi:

‘(3) Fil-kaz ta’ kull reat iehor taht is-subartikolu (1) il-qorti b’zieda ghall-piena skont
dak is-subartikolu, ghandha tiskwalifika lill-hati milli jkollu jew milli jikseb licenzja
tas-sewqan ghal Zmien ta’ mhux anqas minn tmint ijiem’

It-tieni akkuza - uzu tal-vettura minghajr polza tal-assikurazzjoni
[I-ligi
7. L-Artiklu 3(1) tal-Kap. 104 tal-Ligijiet ta’ Malta jiddisponi kif gej:

‘3. (1) Bla hsara tad-disposizzjonijiet ta’ din 1-Ordinanza, hadd ma jista’ juza jew
igieghel jew ihalli lil persuna ohra tuza vettura bil-mutur fit-toroq kemm-il darba,
ghall-uzu tal-vettura minnu jew minn dik il-persuna l-ohra, skont il-kaz, ma tkunx
issehh polza ta’ assigurazzjoni dwar ir-riskji ta’ terzi persuni, skont id-
disposizzjonijiet ta’ din 1-Ordinanza.’

8. Kif diga kellha l-opportunita tghid f'sentenza ohra passati, fil-fehma tal-Qorti I-
elementi necessarji ghall-vjolazzjoni ta’ dan l-artiklu huma s-segwenti:

1. L-imputat/a: Fil-kaz ta’ “uzu” l-imputat jista’ jkun kwalunkwe persuna li tista’

tinstab kriminalment responsabbli taht il-ligi. Fil-kaz ta’ “gieghelt jew hallejt”,
l-imputat jrid ikun sid il-vettura, xi hadd li ghandu pussess taghha jew inkella

xi hadd li lilu giet fdata l-vettura. Ghalkemm l-Artikolu 3(1) ma’ jispecifika xejn
fdan ir-rigward, il-persuna li ggieghel jew thalli lil persuna ohra tuza vettura
minghajr kopertura lil terzi trid tkun necessarjament jew sid il-vettura jew
persuna li ghandha pussess taghha inkella persuna illi mill-provi jirrizulta illi
lilha giet fdatha, mgar b’'mod temporanju, I-vettura in kwistjoni.

F’dan il-kaz, mill-provi esebiti irrizulta ampjament illi l-vettura in kwistjoni
kienet ged tinstaq mill-imputata. Dan l-ewwel element huwa ghaldagstant

sodisfatt.

2. ll-vettura bil-mutur: Haga minn ewl id-dinja illi trid tintuza “vettura bil-mutur”

sabiex dan ir-reat jissussisti.

F’dan il-kaz, il-vettura bil-mutur li intuzat kienet il-vettura Toyota bin-numru
ta’ registrazzjoni IBF421. Dan l-element huwa ghalhekk sodisfatt.

3. Il-lok: IlI-vettura bil-mutur trid tintuza fit-toroq. Li jfisser dan illi I-vettura trid
tkun ged tigi effettivament misjuqa fit-triq.

F’dan il-kaz, dan l-element huwa ukoll sodisfatt galadarba jirrizulta mill-provi
illi I-vettura in kwistjoni kienet qed tinstaq gewwa Triq tal-Labour, Zabbar.

4. L-uzu tal-vettura (mill-persuna li tuza jew li giet permessa jew mgieghla tuza)

ma’ jkunx kopert b’polza ta’ assigurazzjoni dwar ir-riskji ta’ terzi persuni: F'dan

il-kaz, dan l-element ma’ giex sodisfatt peress illi johrog illi tali polza ta’
assigurazzjoni kienet filfatt ezistenti.

Dwar dan l-ahhar element, il-Kap. 104 tal-Ligijiet ta’ Malta, ossia’ 1-Ordinanza
dwar l-Assigurazzjoni ta’ Vetturi bil-Mutur ghar-Riskji ta’ Terzi Persuni, giet
promulgata permezz tal-Ordinanza XXXVI tal-1939 (permezz ta’ proklama li
giet sussegwentement revokata 1-Ordinanza baqghet ma’ dahlitx fis-sehh qabel
1-1947) bhala, dak iz-zZmien, il-Kap 165 tal-Ligijiet ta’ Malta. L-artiklu 3(1) in
kwistjoni mill-bidu nett kien jaqra ezattament kif jaqra llum il-gurnata u
m’huwiex il-kaz, kif gieli gie argumentat quddiem il-Qrati taghna, illi wara li
Malta dahlet fl-Unjoni Ewropeja kellu jinbidel dan l-artiklu tal-ligi biex jigi
¢carat illi hija 1-vettura li ghandha tkun koperta u mhux necessarjament il-
persuna li tuzaha.

Polza tal-assigurazzjoni ta’ vettura hija tipikament (ghalkemm mhux
esklussivament) mahruga jew “Fully Comprehensive” jew “Third Party, Fire &
Theft” jew inkella “Third Party Only”. It-tlett tipi ta’ polza ghandhom lkoll xi
haga in komuni: dik li t-terza persuna, tkun min tkun, hija koperta mill-
assigurazzjoni u f'kaz illi dik it-terza persuna ssofri danni, sew ghall-proprjeta’
taghha u/jew ghall-persuna taghha, din tkun tista’ taghmel claim u titlob
kumpens ghar-risarciment tad-danni. Bil-ligi (ossia taht I-Art. 4 tal-Kap. 104),
kull polza ta’ assigurazzjoni ta’ vettura trid tkun minimament tkopri t-terzi

persuni. Fi kliem iehor, m’huwiex possibbli illi kumpanija ta’ assigurazzjoni
tohrog polza ta’ assigurazzjoni ta’ vettura minghajr ma’ tkopri t-terz.

Naturalment min jaffordja u jiflah ihallas ftit izjed, jista’ jkopri r-riskji tieghu
ukoll u/jew ta’ min ikun qieghed isuq. Hawn min jkopri r-riskji tieghu u/jew
tas-sewwieq f'kaz illi jsofri danni li jirrizultaw minn nar jew serq (“Third Party,
Fire & Theft”) u hawn min jaghzel dik il-polza li tissejjah “Fully Comprehensive”
u b’hekk ikopri hafna mid-danni li jista” jsofri hu jew is-sewwieq kemm fil-
persuna tieghu u kemm fil-vettura tieghu.

Kwalunkwe polza ta’ assigurazzjoni tas-sewqan tigi mahruga lill-policyholder,
fdan il-kaz lil certu Rita Amos (ara fol 17 tal-process), u tispecifika ukoll dawk
il-persuni li jkunu awtorizzati li jsuqu l-vettura. F’dan il-kaz il-polza in kwistjoni
tispecifika illi awtorizzati jsuqu l-vettura huma: il-policyholder Rita Amos u
kwalunkwe persuna illi ghandha 25 sena jew izjed illi ssuq il-vettura fuq l-ordni
jew bil-permess tal-policyholder. F'dan il-kaz il-persuna li kienet qed issuq il-
vettura, Celine Piscopo, apparti li kellha inqas minn 25 sena, kienet ged issuq
minghajr licenzja tas-sewqan. F’kaz bhal dan, li kieku sehh xi incident bil-
vettura in kwistjoni waqt li l-imputata kienet geghda issuq, allura il-
policyholder jew l-imputata kien ikollhom problema biex jitolbu lill-kumpanija
tal-assigurazzjoni sabiex thallashom tad-danni li jkunu sofrew (huma jew xi
benefi¢¢jarju iehor tal-polza) ghaliex din aktarx tkun intitolata tirrifjutaha
abbazi ta’ eskluzjoni mill-polza stess. Fi kwalunkwe kaz pero dik tkun kwistjoni
ta’ natura ¢ivili u m’hijiex ta’ rilevanza ghall-kamp kriminali. Li huwa rilevanti,
anzi krug¢jali ghall-fini tal-Art. 3(1) tal-Kap. 104 tal-Ligijiet ta’ Malta, u kwindi
ghal din il-kawza, huwa illi ghall-uzu ta’ dik il-vettura tkun tezisti polza ta’
assigurazzjoni li tkun in vigore. Jekk tali polza tkun tezisti, allura t-terz dejjem
ikun protett (hlief f'certu kazijiet specifici elenkati fil-ligi u li ma’ japplikawx
ghal dan il-kaz) ghaliex jigri x’jigri, tkun qed tinstaq minn min tkun qed tinstaq,
il-kumpanija tal-assigurazzjoni tkun obbligata taghmel tajjeb ghad-danni li t-
terz jsofri b’kawza tal-uzu tal-vettura. Ghalhekk li kieku f'dan il-kaz sehh xi

incident bil-vettura in kwistjoni waqt li l-imputata kienet qeghda issuq u
kkawzat danni lil terz, il-kumpanija tal-assigurazzjoni xorta wahda kienet tkun
obbligata tikkumpensa lil dan it-terz ghad-danni subiti. Dan ir-risar¢iment
mhux necessarjament li jsehh awtomatikament imma eventwalment isir. Filfatt
it-terza persuna tista’ anke tiftah kawza civili fil-Qorti jew fi¢-Centru Malti tal-
Arbitragg, skond il-valur tal-kaz, kontra l-persuna assigurata bil-polza u fkaz
ta’ sentenza favur it-terz, lI-assiguratur huwa obbligat taht I-Art. 10(1) tal-Kap.
104 illi jhallas lill-istess terz anke jeKkk l-assiguratur ikun intitolat jannulla
jew ihassar il-polza. Naturalment imbaghad I-istess assiguratur ikollu d-dritt
li jitlob risar¢iment tad-danni minghand l-assigurat - materja li hija ukoll ta’
natura civili.

Dan kollu jfisser illi fir-rigward tal-kopertura tat-terz ma’ taghmilx differenza
jekk min kien qgieghed juza l-vettura u kkawza d-danni kellux licenzja tas-
sewqan jew le, ghandux inqas minn 25 sena jew le, jew jekk huwiex b’xi mod
eskluz mill-kopertura tal-polza jew le. It-terz dejjem protett jekk fis-sehh ikun
hemm polza ta’ assigurazzjoni tal-vettura.

[t-terz ma’ jkunx protett biss jekk fid-data tal-in¢ident ma’ jkunx hemm fis-
sehh polza ta’ a551guraZZJOn1 ghal dik il-vettura u huwa dan il-kaz illi ried

Ligijiet ta’ Malta. F’kazijiet bhala dawn, it-terz xorta jista’ jkollu forma ta’

protezzjoni billi japplika lill-Fond ghal Protezzjoni u Kumpens taht 1-Art. 9D(1)
tal-Kap. 104 tal-Ligijiet ta’ Malta pero dan mhuwiex desiderabbli u hija
sitwazzjoni bhal din illi 1-legislatur ried jipprevjeni milli tigri permezz tal-Art.
3(1). Fil-kaz odjern pero l-polza tal-assigurazzjoni tkopri l-perjodu ta’ bejn 1-1
ta’ Ottubru 2019 u t-30 ta’ Settembru 2020 u ghaldagstant tkopri anke dak kollu
li seta’ gara lit-terz fit-2 ta’ Ottubru 2019.

Matul is-snin inqalghet ¢ertu ambigwita’ fil-Qrati nostrani fis-sens illi bdiet
tqum il-mistogsija dwar il-presunzjoni taht l-Artikolu 3(1A) tal-Kap. 104 tal-
Ligijiet ta’ Malta. Din tipprovdi kif gej:

‘3(1A) Ikun prezunt li ma kienx hemm polza tal-assigurazzjoni fis-sehh skont
is-subartikolu (1), kemm-il darba min jigi akkuzat b’reat taht is-subartikolu (1)
ma jgibx prova kuntrarja billi juri certifikat tal-assigurazzjoni mahrug taht I-
artikolu 4(4).

L-ambigwita’ qamet princ¢ipalment dwar fuq min jinkombi l-oneru tal-prova
dwar l-assikurazzjoni. Fis-sentenza ri¢enti moghtija minn din il-Qorti
diversement presjeduta fl-ismijiet Pulizija vs Nathaniel Grech
(QTM:KRM:Magistrat Doreen Clarke - 11 ta’ Marzu 2019), il-Qorti dahlet f'certu
dettal dwar is-sentenzi kunfliggenti fuq dan il-punt u finalment pero stqarret li
dan il-kunflitt gie rizolt permezz ta’ sentenzi ricenti fosthom is-sentenza
moghtija mill-Qorti tal-Appell Kriminali fl-ismijiet Pulizija vs Andre Apap
(QTA:KRM:400:2010, dec¢iza 4 ta’ Frar 2011) fejn kien inghad is-segwenti:-

“Ghar-rigward tal-imputazzjoni dwar sewgan mill-imputat meta ma kienx kopert
b’polza ta’ I-assikurazzjoni kontra r-riskji ta’ terzi persuni, il-prova li l-imputat
kien hekk kopert b’tali polza kienet tispetta lill-imputat ghat-tenur tal-artikolu
3(14) tal-Kap 104. Din il-Qorti ma taqbilx mad-distinzjonijiet li saru minn din il-
Qorti diversament preseduta fis-sentenzi taghha Il-Pulizija vs. Angelo Scuderi, 11-
Pulizija vs Stefan Apap, u I-Pulizija vs Charles Galea u ohrajn dwar meta tiskatta
I-prezunzjoni prevista fis-subartikolu 3(1A) tal-Kap 104. Is-subartikolu 3(14) tal-
Kap 104 hu car u inekwivoku fil-portata tieghu: il-prezunzjoni in kwistjoni
tiskatta kull meta “...min jigi akkuzat b’reat taht is-subartikolu (1) ma jgibx prova
kuntrarja billi juri certifikat ta’ I-assigurazzjoni mahrug taht I-artikolu 4(4)” tal-
Kap. 104. Din id-dispozizzjoni ma thalli lok ghal ebda interpretazzjoni”.

L-ambigwita’ li gamet fuq min jinkombi l-oneru tal-prova gabet maghha ukoll
kontroversja bla bzonn (bla bzonn ghaliex hija totalment irrilevanti u
m’ghandiex x’tagsam mal-kwistjoni tal-oneru tal-prova), fis-sens illi ghal xi
raguni jew ohra beda jigi argumentat, xi drabi mid-difiza u xi kultant anke
accettat mill-Qrati taghna, illi jekk l-imputat ikun eskluz mill-kopertura (per
ezempju ghaliex m’ghandux licenzja tas-sewqan jew ghaliex ghandu inqas minn
25 sena u ma’ jkunx “sewwieq awtorizzat” specifikat fil-polza) allura huwa jkun
hati tal-akkuza migjuba kontrih taht 1-Art. 3(1) tal-Kap. 104 tal-Ligijiet ta’ Malta.
Bir-rispett, argument bhal dan huwa bla bazi legali u din il-Qorti assolutament
ma’ tistax tagbel mieghu. Filfatt f'dan ir-rigward din il-Qorti taghmel taghha I-
kliem 1i ntqal mill-Qorti tal-Appell Kriminali fl-ismijiet Pulizija vs Emanuel
Zarb (App. Nru. 329:2010:MM, 26 ta' Marzu, 2015):

“... Id-dicitura tal-Artikolu 3(1) tal-Kap 104 hija ¢ara u ma thalli lok ghall-ebda
tip ta’ interpretazzjoni. Jissussistu I-elementi tar-reat previst fl-imsemmi artikolu
meta ma tkunx issehh polza ta’ assigurazzjoni dwar riskji ta’ terzi persuni, skond
id-disposizzjonijiet ta’ din I[-Ordinanza. Is-sempli¢i fatt li tkun tissussisti
kopertura assigurattiva jeskludi ghal kollox ir-reat kontemplat fl-imsemmi

artikolu (sottolinear u emfasi mizjuda minn din il-Qorti). Eventwali ksur tal-
kondizzjonijiet tal-polza jista® jwassal ghal konsegwenzi ta’ natura civili bejn I-
assikuratur u l-assigurat, senjatament l-eventwali dritt ta’ regress civili Ii I-
assiguratur jista' jkollu fil-konfront tal-assikurat. IZda tali kwistjonijiet ta’ natura
civili huma res inter alios acta bejn I-assikuratur u l-assigurat u huma ghal kollox
estranei ghal dak i jirrigwarda r-reat kontemplat fl-artikolu 3(1) tal-Kap 104
billi dan ir-reat jissussisti biss meta ma tkunx fis-sehh polza ta’ assigurazzjoni”

Langas ma’ tagbel din il-Qorti ma’ posizzjoni li gieli ttiehdet mill-Qrati taghna
fil-passat fis-sens illi sabiex ixejjen il-presunzjoni li wettaq reat taht I-Artikolu
3(1), l-imputat jehtieglu jipprezenta xi dikjarazzjoni mill-kumpanija tal-
assigurazzjoni tieghu illi 1-polza tkopri ukoll terzi persuni. Din hija xi haga
prezunta u semmai ghandha tkun il-prosekuzzjoni illi f'kaz illi l-imputat
jipproduci bhala prova tieghu polza tal-assigurazzjoni li tkopri 1-uzu tal-vettura,
iggib prova illi minkejja l-ezistenza ta’ dik il-polza, jezistu ¢irkustanzi (fosthom
dawk kontemplati taht 1-Art. 10(2) jew (3) tal-Kap. 104) li minhabba fihom
terzi persuni jistghu ma’ jkunux koperti.

Fil-kaz in kwistjoni kif diga inghad, mill-provi (a fol 17) johrog illi fir-rigward
tal-uzu tal-vettura kien hemm ezistenti fil-gurnata tal-incident, polza ta’
assigurazzjoni dwar ir-riskji ta’ terzi persuni.

Ghalhekk din 1-akkuza ma’ tistax tirrizulta.

Kunsiderazzjoni dwar il-piena applikabbli

9. Il-piena applikabbli f’kaz ta’ sewqgan bla licenzja tas-sewqan hija dik tal-multa ta’
mhux izjed minn elf u mitejn euro (€1,200) jew tal-prigunerija ta’ mhux izjed minn
sena. Imbaghad b’Zieda mal-piena, il-legislatur jaghmilha tassattiva fuq il-Qorti illi
tiskwalifika lill-hati milli jkollu jew milli jikseb licenzja tas-sewqan ghal Zmien ta’
mhux anqas minn tmient ijiem.

10. 11-Qorti fil-piena li ser taghti ser tiehu in konsiderazzjoni inter alia 1-fatt illi 1-
imputata hija a first time offender u ghalhekk ser tkun piena vi¢in sew tal-minimu.

Decizjoni
11. Ghal dawn ir-ragunijiet wara li rat l-artikoli relevanti tal-ligi ssib l-imputata
hatja fuqg ammissjoni taghha stess tal-ewwel akkuza (sewqan bla licenzja tas-

sewqan taht Kap 65 Artiklu 15 (1)(a)) izda tilliberaha mit-tieni akkuza peress
illi din ma’ tirrizultax u ghalhekk:
1. Tikkundannaha thallas multa kumplessiva ta’ mitt euro (€100)
2. Tiskwalifikaha milli Zzomm jew tikseb il-licenzja tas-sewqan ghal
zmien tmint (8) ijiem u tordnalha sabiex immedjatament tghaddi 1-
istess licenzja lill-Awtorita ghat-Trasport fMalta.

V.G. Axiak Y.M. Pace

Magistrat Dep. Registratur



